
شیعری منداڵان
بۆ ته‌مه‌نی )3 بۆ 5(ساڵان

ناوی كتێب: حه‌زم له‌ مۆسیقایه‌
بابه‌ت: شیعری منداڵان ـ بۆ ته‌مه‌نی )3 بۆ 5(ساڵان

نووسینی: د. هاوژین سڵیوه‌
دیزاینی به‌رگ و ناوه‌وه‌: توانا ئه‌حمه‌د

چاپخانه‌ی: 
چاپی یه‌كه‌م 2021

له‌ به‌ڕێوه‌به‌رایه‌تی گشتی كتێبخانه‌ گشتییه‌كان ژماره‌ی 
سپاردنی )2781(ساڵی )2021(پێدراوه‌.

حه‌زم له‌ مۆسیقایه‌
سۆزی دایكمی تیایه‌
ژیانم زۆر خۆش ده‌كا
فێره‌ هێمنیم ده‌كا.

مۆسیقا

كه‌روێشكه‌كه‌م زۆر ژیره‌
سپییه‌ هه‌روه‌كو شیره‌ 
لای داده‌نیشم كه‌مێ
نان و ئاوی ده‌ده‌مێ. 

كه‌روێشك

دایكم وتی: تینوومه‌
باوكم وتی: تینوومه‌

من چووم ئاوم بۆ هێنان
خواردیانه‌وه‌ هه‌ردووكیان.

ئاو

چۆله‌كه‌ جوانه‌
له‌ باخچه‌مانه‌
برنجی ده‌ده‌مێ
ئاوی ده‌ده‌مێ
دواتر ده‌خه‌وێ

زۆرم خۆش ده‌وێ.

چۆله‌كه‌

خۆره‌تاو جوانه‌
وا له‌ ئاسمانه‌
ڕووناكیمانه‌

وه‌ك گڵۆپمانه‌. 

خۆره‌تاو

من ماست ده‌خۆم، ماست ده‌خۆم
زۆر خۆشه‌ بۆیه‌ ده‌یخۆم
ده‌یخۆم به‌هێزم ده‌كا
خێرا گه‌وره‌شم ده‌كا.

ماست

باخچه‌كه‌مان پڕ گوڵه‌
پڕ په‌پووله‌ و بولبوله‌
په‌پووله‌ و بولبول ده‌فڕن
به‌ره‌ و ئاسمان باڵده‌گرن.

گوڵ

هه‌ور وا له‌ ئاسمانه‌
بۆیه‌ ئه‌مڕۆ بارانه‌

باران به‌سووده‌ بۆمان
ئاوده‌دا دره‌ختی ماڵمان. 

ئاسمان

بینیم له‌ حه‌وشه‌ی ماڵمان
مێرووله‌یه‌كی زۆر جوان
ده‌نكه‌ گه‌نمێكی به‌ده‌م 
ده‌یگوت بۆخۆمی ده‌به‌م.

مێرووله‌

سوور و ڕه‌ش خاڵخاڵۆكه‌
هێنده‌ی یه‌ك ده‌نكه‌ نۆكه‌
ده‌یخه‌مه‌ سه‌ر له‌پی ده‌ست
با بفڕێ بۆ جێی مه‌به‌ست. 

خاڵخاڵۆكه‌

حه‌زم له‌ تۆپتۆپێنه‌
خێرا ئه‌و تۆپه‌ بێنه‌

با پێكه‌وه‌ یاری كه‌ین 
هه‌ست به‌ خۆشی و شادی كه‌ین.

تۆپ

بوكه‌كه‌م ناوی ژینه‌ 
زۆر جوانه‌ تۆ بیبینه‌

سه‌یری كه‌ چه‌ند ماندووه‌ 
یاری كردووه‌‌ و خه‌وتووه‌.

بوكه‌كه‌م

سه‌یری ئاوێنه‌ ده‌كه‌م
قژی خۆم شانه‌ ده‌كه‌م

ده‌ست و چاوم جوان ده‌شۆم
ئاسووده‌ ده‌بم بۆ خۆم. 

ئاوێنه‌

خوشكه‌كه‌م تاتی تاتی
بۆلای من به‌خێرهاتی 
به‌و قاچه‌ بچكۆڵانه‌

پێڵاوه‌كه‌ت چه‌ند جوانه‌

تاتی تاتی

من دایكم زۆر خۆش ده‌وێ
له‌لام ده‌خه‌وێ شه‌وێ
هه‌موو ڕۆژ ماچم ده‌كا
خواردنی خۆشم بۆ ده‌كا.

دایكم خۆشده‌وێ

19 18

پشیله‌كه‌م زۆر جوانه‌
هاوڕێی گشت منداڵانه‌
پشه‌كه‌م ده‌كا میاو

من ده‌یده‌مێ نان و ئاو. 

پشیله‌كه‌م

دوو چۆله‌كه‌ی زۆر جوان
له‌سه‌ر داری حه‌وشه‌مان
پێكه‌وه‌ ده‌یانجریواند
به‌چكه‌كه‌یان ده‌خه‌واند

دوو چۆله‌كه‌ی جوان

ماست و كێك و شیر 
هه‌نگوین و  په‌نیر
باوكم  ده‌كڕێ بۆم
ڕۆژانه‌ ده‌یخۆم.

كێك و شیر

كه‌وه‌كه‌م ڕه‌نگاوڕه‌نگه‌
گه‌رووی پڕ له‌ ئاهه‌نگه‌

وه‌ی چه‌ند خۆشه‌ ئه‌و ده‌نگه‌.

كه‌و

چومه‌ باخچه‌ی ئاژه‌ڵان
پڕبوو له‌ ئاژه‌ڵی جوان
تاوس و كه‌و و كۆتر 

مه‌یموون و زۆر شتی تر. 

باخچه‌ی ئاژه‌ڵان

له‌به‌رده‌رگای ماڵمان
ڕوواوه‌ دوو گوڵی جوان
هه‌موو ڕۆژ ئاویان ده‌ده‌م
به ‌لوتم بۆنیان ده‌كه‌م

گوڵ

23



PB 24

ده‌چمه‌ باخچه‌ی منداڵان 
فێرده‌بم زۆر شتی جوان
كاتێ گۆرانی ده‌ڵێم

مامۆستا خۆشی ده‌وێم.

باخچه‌ی منداڵان

